
kataunan sa mafazaq ananak a lhmaza

A% 72 55 ant H C BYEC A

thuini dai  “tiasasaz a prug” , sa miniahala inai a
thau a gbit a tatata wa shidug a lhunggizi a prug,
numa s izai a prug sa mashtay mulhthkiz a miniahala
inai a thau ininthawan a prug. antu tataal tu Shpuut
sa katautaunan a lhakthi a prug, amafazaqg sa Tai-
waan izai a pruqg, sa miniahala inai a thau muntal sa
ananak a tanatugash isa hudun ya minfazag numa
ininthawan, numa initusi musuun sa lhkaribush a
numanuma, minaka sa izai mafazag minthau, inai
ininthawan. sa miniahala inai a thau a kakaanin isa
lhkaribush sa aniamin, numawan mathuaw iamin
shmugrum sa izai a numanuma, mafazaq sa izai
a pruqg az az ianan sa bahi, numa ya tumaza sa
kataunan a kazakazash masa Thau a parshian, ya
pakadaidaz sa |hkaribush numa ya pakagitan dai, ya
miazithu shduuiza iamin masa naam a prug mathuaw
pakagitan mapalhalhituz dai.

isa Zintun a shirshir a Thau, tu kahiwan ya akmalawa
sa ruza, amutusi hudun kmilhim sa tarin a kawi numa
shakish a kawi. thuini a katautaunan mzai ata tu
talah sa tarin a kawi numa shakish a kawi maga sing-
fuu apuil dai, numawan Thau antu ugtha kmalawa
sa ruza. tu kahiwan naam a tantugash itia mugay
atnaquan tmalah sa kawi, numa amugqtha thithu
apuhubug ya mapishkitiza, aminpanaiza, ya miazithu
antu shduu min’uka sa kawi, numa vya kahiza sa
gumgum amaga shduu isa lhkaribush minfazag sa
ininthawan a gbit pinfazag; maga thuini, ya mugay
iamin apasain sa tuali mara sa suma wa kawi,
mugay shduu ya pasain sa ianan kumahin a aniamin
kmalawa sa ruza, antu palhituz sa izai a kazakazash,
mathuaw magarman.

thuini miniahala inai a thau a azazak ininthawan a
prug mat [hkaribush minhazish, mugay isa Lus’an
amunai naam a kataunan, tu suma wa tilhaz mugay
ya pasain sa patashan masa dawaz sa saran amunai
minfazag sa ananak Thau a kazakazash, numa
amin’uka sa ananak a Thau a kazakazash numa
lalawa. sa ananak a kazakazash antu tu suma wa
thau palhituz, mugay ya amunai ananak a kataunan
minfazag, amaga shduu mapalhalhituz dai.
lhmazawan a pruq sa kataunan, manggtu ihu shduu
alhmazawan munai, naam a kataunan antu ya musha
numa isai mitalha ihun numa matigmu ihun.

